
				এই পাতাটির মুদ্রণ সংশোধন করা প্রয়োজন। 
কুমায়ু বিভাগ এবং উত্তরাখণ্ড। ৩০৭ |
BDDB BDS DDBBBBt DBDLD DB Bz BDTDBD BDD DS ছিলেন। মণ্ডির বাঙ্গালী উপনিবেশের বিষয় পঞ্জাব অংশে দ্রষ্টব্য। যাহা হউক টিহিরীরাজ্যের সহিত বাঙ্গালীর এই সম্বন্ধের পর হইতে এখানে বাঙ্গালী উপনিবেশের সূত্ৰপাত হয়। কিন্তু প্ৰাচীন ঔপনিবেশিকগণ ক্রমে গঢ়বােল জাতির অন্তভুক্ত হওয়ায় তাহদের আর জানিবার উপায় নাই। পরবর্তীকালে এখানে আধুনিক বাঙ্গালীরও আবির্ভাব হয় নাই এমন নহে। ৬০ বৎসর পূর্বে ডাক্তার আশুতোষ গুপ্ত ও তাহার এক জ্ঞাতিভ্রাতা যে টিহিরীতে ছিলেন তাহা ইতিপূৰ্ব্বে উল্লেখ করা হইয়াছে। টিহিরীর রাজা স্বৰ্গীয় প্ৰতাপসা’র পূর্বতন মেডিকেল অফিসর ছিলেন ডাক্তার যোগীন্দ্রনাথ শীল। বঙ্গের স্বনামপ্রসিদ্ধ মহামহােপাধ্যায় পণ্ডিত শ্ৰীযুক্ত হরপ্রসাদ শাস্ত্রী মহাশয়ের মধ্যম সহােদর স্বৰ্গীয় রঘুনাথ ভট্টাচাৰ্য্য মহাশয় টিহিরীর রাজার প্রধান মন্ত্রী ( Prime Minister ) ছিলেন। স্থানীয় বিদ্যালয়ের প্রধান শিক্ষকও ছিলেন বাঙ্গালী । বৰ্ত্তমানেও এখানে কৰ্ম্মসুত্রে কতিপয় বাঙ্গালী বাস করিতেছেন। কিন্তু কেহই স্থায়ী অধিবাসী হইবেন বলিয়া বোধ হয় না ।
টিহিরীরাজ্যের পূর্বসীমান্তে ব্রিটিশ গঢ়বালের অন্তর্গত কেদারনাথ, বন্দ্রীনাথ ভারতের শ্রেষ্ঠতীর্থ। মহাপ্ৰস্থানের পথও ইহার সন্নিহিত। সমুদ্রের উপকুলবাসী বাঙ্গালী সাগরপৃষ্ঠ হইতে পাঁচশ ত্ৰিশ হাজার ফুট উচ্চ এই সকল পাৰ্ব্বত্যপ্রদেশে পূর্বে কি ভাবে তীর্থ করিয়া যাইতেন তাহার চিত্র এখানে অপ্রাসঙ্গিক হইবে না। বলিয়া পূৰ্ব্বোত্ত তীর্থযাত্রীর দিনলিপি হইতে সেই চিত্র এখানে উদ্ধত হইল।
“২৪ বৈশাখ ১২৬১ সােল। অতি প্ৰাতে উঠিয়া প্ৰাত:কৃত্যাদি অন্তরে বস্ত্ৰ ত্যাগ করিয়া কেদারনাথ দর্শনার্থ গমন-গাত্রে তুলােভরা জামা তাহার উপর লুই বনাত কম্বল মুড়ি দেওয়া-হাতে আপন আপনি যষ্ঠ স্কন্ধে পূজা ভোেটর দ্রব্যাদি উহার পূর্বে চারিদিবসের পথ পাহাড় হইতে বিদ্বদল সংগ্ৰহ করিয়া লওয়া হইয়াছিল তাহার পর আর বিষবৃক্ষ নাই, ঐ বিদ্বদল আর ঘূত মধু চিনি ও মেওয়াজাত যে যাহা লইয়া আসিয়াছিল। তাহা লইয়া বাম কেদার বলিয়া কেদারনাথ দর্শনে যাত্রা হইল। ভীমগড়া হইতে চারি ক্রোশ পাহাড়ে উঠতে হয়, তাহার একক্রোশ পথ কোথাও পৰ্ব্বতের পাথর, কোথাও বরফগলা জল, কোথাও ঘাসপাতা। তাহার পর তিন ক্রোশ ক্রমিক বরফের উপর পথ। গঙ্গাসাগয় হইতে কেদারনাথ পাহাড় চারিশত ক্রোশ উচ্চ, ঐ পর্বতের

